
Culra

Is é atd in Teastas Eorpach na Gaeilge cdras scrudaithe d'fhoghlaimeoiri fasta. T4 na
siollabais ar a bhfuil an cdras bunaithe go ginearalta ar na tuairiscini sa chaipéis Common
European Framework of Reference for Languages: Learning, Teaching, Assessment
(Comhairle na hEorpa, 2001). Forbraiodh an céras mar ais d'fhoghlaimeoiri fasta a bhfuil
cailiocht aitheanta sa Ghaeilge de dhith orthu. Cuireadh Scrudu Ardleibhéal 1 (C1) ar siul den
chéad uair in 2010. Ta an scrudu bunaithe ar shiollabas cuimsitheach agus is féidir teacht ar
an siollabas sin, sonrai an scrudaithe, paipéir shamplacha agus eolas d'iarrthéiri ar an

suiomh seo (www.teg.ie).

Lion na n-iarrthoiri

Ta 170 iarrthaoir tar éis tabhairt faoi Scrudu Ardleibhéal 1(C1) én uair a cuireadh ar bun é sa
bhliain 2010 go dti deireadh 2019. Is féidir le hiarrthdiri tabhairt faoin scriudd iomlan né
pairtchreididint a fhail sa scridu cainte amhain.

An scrudu

Léirionn an tabla thios na ranndga éagsula sa scrudu, an céatadan marcanna ata ag dul do
gach ranndg, an t-iosmharc ata riachtanach chun pas a fhail i ngach ranndg faoi leith, agus
an pasmharc iomlan don scruadu.

Scrudu Ardleibhéal 1 (C1)
% den scridu fosmharc chun pas a
iomlan fhail sa rannog
Cluastuiscint 20% 10%
Léamhthuiscint 20% 10%
Scribhneoireacht 20% 10%
Usaid na Gaeilge 20% 10%
Labhairt 20% 10%
Pasmharc don scrudu iomlan: 60%
Pas le gradam: 80%

Tabhair faoi deara go gcaithfidh iarrthdiri an t-iosmharc a bhaint amach i ngach rannég chun
pas a ghndthu sa scradu iomlan. Ni leor, afach, an t-iosmharc a bhaint amach i ngach rannég
chun pas a fhail sa scrudu iomlan.

Na grdid a bronnadh in 2019
Sa tabla thios, ta briseadh sios ar na graid a bronnadh ar na hiarrthairi go |éir a rinne Scrudu
Ardleibhéal 1 (C1)in 2019.

(a) Lanchreididint

Grad Céatadan na
n-iarrthéiri
2019
Pas le gradam 3.2%
Pas 51.6%

Teip 45.2%

lomlan na n-iarrthairi

Meéanghrad 60%
An t-airmhedn 64%

Na hiarrthdéiri sin a fuair pas (60% +)

Meanghrad 72%
An t-airmhedn 74%

(b) Pairtchreiditint (Scrudua Cainte)

Grad Céataddn na
n-iarrthoiri
2019
Pas 58%
Teip 42%
lomlan na n-iarrthairi
Meanghrad 62%
An t-airmhedn 65%

Na hiarrthairi sin a fuair pas (60% +)

Meanghrad 72%
An t-airmhean 71%

An scrudu cluastuisceana

Ta ceithre cheist sa scrudu cluastuisceana agus maireann sé timpeall 35 néiméad. T4 eolas
cuimsitheach le fail anseo ar an suiomh faoi leagan amach na ranndige agus faoi na
cinealacha téacsanna agus ceisteanna a bhionn in usdid.

Na marcanna a bronnadh sa scrudu cluastuisceana
Léirionn an tabla thios na marcanna a ghndéthaigh an cohdért iomlan iarrthairi sa scrudu
cluastuisceana in 2019.

Cluastuiscint 2019
Lion iarrthoiri a fuair | 90%
pas sa ranndg seo




Medanghrad sa 14%
rannog seo

An t-airmhedn sa 14.8%
rannog seo

An scrudu cluastuisceana: nétai

Ar an iomldn, éirionn go maith le hiarrthairi sa scradu cluastuisceana. In 2019, ba é 14% (as
20%) an meanghrad a ghndthaigh an cohdrt iomlan sa ranndg seo. 15% an meanghrad a
ghnothaigh na hiarrthairi sin ar éirigh leo pas a fhail sa scridud iomlan.

Sa chéad cheist sa scrudu cluastuisceana, bionn ar iarrthdiri ceist a fhreagairt maidir le
héirim nd bri iomlan an phiosa cainte. Seo i an cheist is mé a chothaionn deacrachtai do na
hiarrthairi is laige. Is léir, uaireanta, go mbionn stér focal gann ina bhac ar iarrthéiri dirithe.

Moltar do dhaoine ar mian leo tabhairt faoi Scridu C1 éisteacht le réimse leathan téacsanna
fuaime i nGaeilge le go mbeidh cleachtadh acu ar Ghaeilge labhartha shaibhir agus ar phlé
faoi dbhair chasta, theibi: cuir i gcas closleabhair, l[éachtai agus cldir nuachta agus cursai
reatha.

An scrudu léamhthuisceana

Bionn ceithre cheist le freagairt ag iarrthdiri sa ranndg seo. Maireann an chuid seo den
scrudu ar feadh 60 néiméad. Ta eolas cuimsitheach anseo ar an suiomh faoi leagan amach
na ranndige agus faoi na cinealacha téacsanna agus ceisteanna a bhionn in Gsdid.

Léamhthuiscint 2019
Lion iarrthoiri a fuair | 84%
pas sa ranndg seo

Mednghrad sa 11.8%
rannog seo
An t-airmhedn sa 11%

rannog seo

An scrudu léamhthuisceana: nétai

Cé go n-éirionn go maith le formhér na n-iarrthéiri sa ranndg seo, is gnach go mbionn na
marcanna nios isle nd mar a bhionn sa ranndg chluastuisceana. Is é 11.8% an medanghrad a
fuair an cohort iomlan iarrthéiri sa léamhthuiscint. 13.5% an meanghrad a fuair na
hiarrthairi sin a fuair pas sa scridu iomlan.



Ta an chuma air nach mbionn morén taithi ag na hiarrthdiri is laige ar théacsanna ata
réasunta fada, i.e. téacsanna sa raon 700—1000 focal. Bionn dushlan faoi leith sna
ceisteanna sin a dhéanann tastail ar a gcumas pointi caolchuiseacha a thuiscint agus
eolas/tuairimi a chuirtear in ial go hindireach a aimsiu.

Sa chéad cheist sa scridu [éamhthuisceana, bionn ar na hiarrthoiri téacs a [éamh le héirim
an ailt né an priomhdhearcadh a nochtar san alt a aithint. Bionn deacrachtai ag na
hiarrthairi is laige leis an cheist sin. Is |éir, go minic, nach mbionn na straitéisi cui in Usdid acu
le go mbeidis dbalta bri ghinearalta an téacs a aimsiu. Moltar go laidir doibh, sa cheist dirithe
seo, sruthléamh a dhéanambh ar an téacs iomlan seachas an iomarca ama a chaitheamh &
[éamh go curamach focal ar fhocal.

| gceist 3, bionn ar iarrthéiri téacs ina bhfuil abairti fagtha ar lar a Iéamh agus an abairt
cheart a roghnu le cur i ngach bearna sa téacs. Caithfidh iarrthéiri a Iéirit go bhfuil tuiscint
acu ar an struchtur a bhionn ar théacsanna agus ar an chaoi a ndéantar forbairt ar théacs
agus ar smaointe. Mar sin de, is riachtanach an méid a thagann roimh an bhearna a léamh
chomh curamach céanna leis an mhéid a thagann ina diaidh.

Moltar d’iarrthoiri ata ag ullmhu don rannég seo dul i dtaithi ar théacsanna ina bpléitear
abhair measartha teibi agus a bhfuil stor focal leathan le fail iontu. Féach, mar shampla, ailt
maidir le cursai reatha in Comhar agus téacsanna taighde agus acadula.

An scrudu scribhneoireachta

Ta dha cheist sa scrudu scribhneoireachta agus maireann sé 75 ndiméad. Ta eolas
cuimsitheach le fail anseo ar www.teg.ie faoi leagan amach na ranndige agus na cinealacha
ceisteanna a bhionn in Usaid.

Na marcanna a bronnadh sa scrudu scribhneoireachta
Léirionn an tabla thios na marcanna a ghnothaigh iarrthéiri sa scrddu scribhneoireachta in
2019.

Scribhneoireacht 2019
Lion iarrthoiri a fuair 65%
pas sa rannog seo

Medanghrad sa 11.6%
rannog seo

An t-airmhean sa 11.75%

rannog seo

As measc na n-iarrthairi ar éirigh leo pas a fhail sa scradu iomlan, ba é 14.5% an mednghrad
a fuarthas sa ranndg scribhneoireachta.

An scrudu scribhneoireachta: notai

Caithfidh na hiarrthéiri a léiriu go bhfuil smacht maith acu ar an ghramadach agus go bhfuil
siad in ann déileail leis an réimse leathan struchtur, stér focal agus feidhmeanna ata
riachtanach don leibhéal seo, faoi mar ata leagtha amach in Siollabas Ardleibhéal 1 (C1). Ta
cruinneas riachtanach 6 thaobh na gramadai agus an litrithe de. Niltear ag maiomh go
dteipfeadh ar iarrthéiri mar gheall ar bhotuin fhanacha sa litrii né sa phoncaiocht, mar
shampla ‘r6-mhaith’ a scriobh in ait ‘rdmhaith’. Biodh sin mar ata, nior cheart go ndéanfadh
iarrthoiri ag an leibhéal seo bunstruchtuir ghramadai a Usdid go hearraideach na méran
focail choitianta a mhilitriu.

Is deacair, ar shli, cuntas corasach a thabhairt ar na botuin a dhéantar ag leibhéal C1. Is
iomai botun thar a bheith bunudsach a dhéantar, den chineal a mbeifea ag suil leo ag leibhéil
nios isle, mar shampla ‘an coras taisteal’ nd ‘Ni thigim’ in ionad ‘an cdras taistil’ agus ‘Ni
thuigim’. Is féidir gur brd ama agus easpa curaim is cuis le cuid mhor de sin. Mar sin de,
moltar go laidir d’iarrthéiri cur chuige a bheith acu le hathbhreithnil agus eagarthdireacht a
dhéanamh ar na freagrai a scriobhann siad.

Lena chois sin, ta struchtuir dirithe ar cheart d’iarrthéiri ag leibhéal C1 staidéar faoi leith a
dhéanamh orthu agus maistreacht a fhail orthu.

Briathra agus an chopail
e Struchtuir chopaile éagsula, mar shampla Nil ionamsa ach gndthdhuine [seachas Ni
ach gnathdhuine is ea mise]
e An clasal coibhneasta direach agus indireach
— Mireanna coibhneasta agus a dtionchar gramadai, mar shampla an fdth ar chuir
mé glaoch [seachas an fdth a chuir...]
— Mireanna a usdidtear sa chaint indireach in aimsiri éagsula, mar shampla Deirtear
gurb annamh a tharlaionn a leithéid/qurbh annamh a tharla a leithéid
e An aimsir ghnathchaite v an aimsir chaite shimpli, mar shampla Nuair a bhi mé og,
shidlainn chun na scoile [seachas shiuil mé].
e Struchtuir airithe ainm briathartha
— An leabhar atd mé a léamh [seachas An leabhar atd mé ag léamh]
— Is deacair a shamhlu go ndéanfadh si a leithéid. [seachas Is deacair samhlu go
ndéanfadh si a leithéid.]

An t-ainmfhocal

e Eisceachtai ar ghnathrialacha an tuisil ghinidigh
— ag seinm ceoil ach ag seinm ceol traidisiunta
— ag déanamh oibre ach ag déanamh obair ata déanta cheana
— timpeall na cathrach ach timpeall chathair na Gaillimhe
— agiarraidh airgid ach ag iarraidh airgead a shaothru
— imbun ranga ach i mbun rang damhsa

e Lagiolrai, mar shampla a ldn Eireannach [seachas a Idn Eireannaigh]

An réamhfhocal



Ba cheart go mbeadh iarrthaoiri ag leibhéal C1 in ann an réamhfhocal ceart a sholathar i
bhfrasai réamhfhoclacha coitianta:
e Baineadh stangadh asam [seachas Thdinig stangadh orm]
e Bhi béim ar leith agam air sin [seachas Bhi béim ar leith agam faoi sin]
e s féidir leis na seirbhisi runda [seachas Is féidir do...]
e Is é an phriomhchdis leis an rditeas seo [seachas Is é an phriomhchuis don rditeas
seo]

Caighdean agus canuint
Nior cheart d’iarrthdiri leaganacha malartacha a Usaid sa scriobh, go hairithe leaganacha ata
fiorchanunach agus nach bhfuil le fail in Focloir Gaeilge—Béarla (1977). A leithéid seo:

e |s mdé maitheas a dhéanfach sé [dhéanfadh]
e Scantraigh mé [scanraigh]
e (Coras nios oirilinai a chuma [chumadh]

Nil aon amhras ach go bhfuil Iéirid maith sna samplai thuas ar fhuaimnid na bhfocal i
gcanuinti ar leith, ach ta cumas an iarrthora cloi leis an chaighdean scriofa ar cheann de na
scileanna ata 3 dtastail ag leibhéal C1. T4 cuntas le fail ar na nithe seo in 8.8 Caighdean agus
Canuint in Ardleibhéal 1 (C1): Siollabas agus treoir do mhuinteoiri. Mar ata raite ansin, ta go
leor cdsanna agus comhthéacsanna ina bhfuil lancheart ag scribhneoir imeacht én
chaighdedn scriofa. E sin raite, ta sé tabhachtach go dtuigfeadh scribhneoiri chomh maith na
comhthéacsanna foirmiula ina mbitear ag suil leo cloi leis an chaighdean scriofa. Féadtar
measunu forimiuil ar an teanga scriofa a direamh i measc na gcasanna sin.

Combhréir

Ag leibhéal an fhrasa agus na habairte, bitear ag suil le dul na Gaeilge a bheith ar an mhéid a
scriobhann na hiarrthdiri. Ba cheart, mar shampla, ‘pdsadh anuraidh iad’ a scriobh seachas
‘fuair siad pdsta anuraidh’ n6 ‘bhi siad pdsta anuraidh’ né leaganacha eile a bhfuil rian an
Bhéarla orthu agus atd débhrioch, doiléir. Ba cheart soiléire agus comhleaninachas a bheith
le brath ar na téacsanna a chuireann an t-iarrthdir ar fail. | measc thréithe na dea-
scribhneoireachta, airitear na rudai seo a leanas:

e Nascfhocail a Usaid mar is ceart le smaointe agus argdinti a chur i l[athair agus le dul 6
smaoineamh go chéile, mar shampla ‘ina ainneoin sin’, ‘cuir i gcds’, ‘trid is trid’, ‘ni
hamhain sin’.

e Gaol soiléir a bheith idir na focail san abairt, go hairithe focail a dhéanann focal eile a
chdiliu, mar shampla aidiachtai agus dobhriathra.

e Sraitheanna focal a bheith de réir a chéile 6 thaobh tuisil agus uimhreach de.

e Gan ligean don abairt dul chun doiléire, an iomarca clasal a bheith inti agus gan gaol
soiléir eatarthu.

e Poncaiocht a Usaid mar is ceart chun bri na habairte a thabhairt slan.

e Forainmneacha agus aidiachtai sealbhacha a Usdid go héifeachtach chun an
débhriocht a sheachaint. Nior cheart, mar shampla, a leithéid seo a scriobh: ‘Bhi
Enda Kenny ann agus Leo Varadkar ina dhiaidh sin agus nior éirigh leis fadhbanna an
choérais slainte a leigheas.’



Mar is léir 6n abairt thios, féadann abairti a bheith doiléir, débhrioch in ainneoin iad a
bheith réasunta cruinn 6 thaobh na gramadai de. Ba cheart an comhthéacs a mhiniu: bhi ar
na hiarrthairi litir a scriobh lena n-imni a chur in il faoi ranganna san ionad pobail a bheith
curtha ar ceal.

T4 a lan aostaigh [aosach] sa cheantar uaigneach agus leochaileach agus is
iontach an rud é doéibh na ranganna seo a bheith curtha ar fail.

Is deacair an abairt a thuiscint ar an chéad Iéamh, mar gheall ar na fadbhanna seo:

e Taan da aidiacht ‘uaigneach agus leochaileach’ nios gaire don ainmfhocal ‘ceantar’
na mar ata siad don ainmfhocal ata a chailid acu dairire [‘a |an aosach’]. An é an
ceantar ata uaigneach?

e Ta dha chlasal san abairt agus ni léir cén gaol ata acu le chéile. Ba mhian leis an
scribhneoir a ra go bhfuil na ranganna go hiontach mar go dtugann siad deis do
dhaoine aosta sa cheantar teacht le chéile agus tamall comhluadair a bheith acu. Nil
an argoint sin réshoiléir san abairt a scriobhadh.

e [s deacair bri a bhaint as an fhrasa dhobhriathartha ‘na ranganna seo a bheith curtha
ar fail’, go hairithe i gcomhthéacs an taisc: gearan a dhéanamh faoi na ranganna a
bheith curtha ar ceal.

Is féidir an abairt a athscriobh chun gach débhriocht agus doiléire a ruaigeadh:

Ta a lan daoine aosta sa cheantar seo atd uaigneach, leochaileach. Deis iontach
chomhluadair déibh a bhi sna ranganna seo.

Usaid na Gaeilge

T4 cuig cheist sa chuid seo den scrudu, a mhaireann 45 ndiméad. Ta eolas cuimsitheach ar

www.teg.ie faoi leagan amach na ranndige agus faoi na cinedlacha ceisteanna a bhionn in
usaid le fail sa rannog seo.

Usdid na Gaeilge: na marcanna a bronnadh
Léirionn an tabla thios na marcanna a ghnothaigh iarrthéiri sa rannog seo in 2019.

Usdid na Gaeilge 2019
Pas sa rannog seo 61%

Medanghrad sa 10%
rannog seo

An t-airmhean sa 10.6%
rannog seo

| measc na n-iarrthdiri a fuair pas sa scrddu iomlan, ba é an meanghrad a baineadh amach
na 12.7%. Tugann sé sin le fios gurb i seo an chuid den scruadu is mé a chothaionn
deacrachtai d’iarrthdiri.

Usdid na Gaeilge: nétai

| gCeist 1, cuirtear téacs bearnach i lathair na n-iarrthéiri. Caithfidh siad na bearnai a lionadh
le focail oiriinacha. Is i comhréir na habairte Gaeilge ata a tastail sa cheist seo, agus is léir go
mbionn deacrachtai ag iarrthéiri leis an ghné sin den teanga scriofa. Moltar go laidir
d’iarrthairi léitheoireacht fhairsing a dhéanamh le dul i dtaithi ar chomhréir na habairte agus
tabhairt faoi chleachtai scribhneoireachta agus eagarthoireachta i bhfoinsi mar
Cruinnscriobh na Gaeilge le Ciaran Mac Murchaidh (Cois Life) agus Cruinneas le hAntain Mac
Lochlainn (Cois Life).

Is ionann, cuid mhér, na deacrachtai teanga a thagann chun solais in Usaid na Gaeilge agus
na deacrachtai ata pléite thuas, faoin cheannteideal ‘An scrudu scribhneoireachta: nétai’.
Chomh maith leis sin, bionn roinnt fadhbanna ag iarrthairi an tasc a chur i gcrich de réir na
dtreoracha. Uaireanta, tugtar freagra a bhfuil dha fhocal ann seachas focal amhain mar ata
leagtha amach sna treoracha. Uaireanta eile, tugtar an focal ceart ach bionn an litrid n6 an
ghramadach micheart. Marc amhain a bhronntar sna casanna sin.

An scrudu cainte
T4 tri chuid sa scrudu cainte i Scradu Ardleibhéal 1 (C1). Bionn ar iarrthdiri (1) cur i lathair a
dhéanamh, (2) ceisteanna ginearalta a fhreagairt agus (3) labhairt faoi abhar a léiritear i

bpictidir. Ta eolas cuimsitheach le fail ar an suiomh seo faoi leagan amach ata ar an scrudu
cainte agus faoi na tascanna a bhionn in usaid.

Na marcanna a bronnadh sa scrudu cainte
Léirionn an tabla thios na marcanna a ghndthaigh iarrthéiri sa ranndg seo in 2019.

(a) Na hiarrthairi a rinne an scradu iomldn (Lanchreiditint)

Scrudu cainte 2019

Pas sa rannog seo 71%
Medanghrad sa 12.4%
rannog seo

An t-airmhedn sa 11.6%

rannog seo



| measc na n-iarrthdiri a fuair pas sa scrddu iomlan, ba é an meanghrad a fuarthas sa scrudu
cainte na 15% (LC).

(b) Na hiarrthairi a rinne an scradu cainte amhain (Pairtchreididint)

Scrudu cainte 2019

Pas 58%
Meéanghrad 62%
An t-airmhedn 65%

Na hiarrthaéiri sin a fuair pas (60% +)

Meéanghrad 72%
An t-airmhedn 71%

An scrudu cainte: nétai

Cursai cruinnis agus easpa stor focal is mé a chothaionn deacrachtai do na hiarrthéiri. Is ga
d’iarrthdiri ag an leibhéal seo a bheith iomlan compordach ag labhairt na teanga. Bitear ag
suil le leandnachas i gcaint na n-iarrthéiri chomh maith, mar shampla gan ‘an t-oiledn’ arain
abairt amhdin agus ‘an oilean’ in abairt eile.

Bionn deacrachtai ag na hiarrthdiri is laige leis na gnéithe is bunusai den ghramadach, go
hairithe séimhil/claochlu tosaigh, uimhir uatha v iolra agus an tuiseal ginideach. Biodh sin
mar atd, ta roinnt gnéithe den ghramadach a bhaineann go sonrach le leibhéal C1 agus ar
cheart d’iarrthairi aird faoi leith a thabhairt orthu.

e (lasal coibhneasta direach agus indireach
— Na cainteoiri duchais a bhfuair an teanga 6 a mhuintir (‘a fuair’ an leagan ceart)
— Daoine a thaitnionn an rothaiocht leo (‘a dtaitnionn’ an leagan ceart)

e Uimhir an ainmfhocail, mar shampla Nuair a bhi na tithe sin @ thogaint (‘a4 dtégaint’
an leagan ceart).

Foghraiocht

Is deacair do na hiarrthdiri is laige fuaimeanna dirithe Gaeilge a ra, mar shampla, /x/ i bhfocail
mar chaith agus an défhoghar ‘ua’ i bhfocail mar ‘dualgas’ (doolgas a deirtear). Ni éirionn leo
i gconai dealu idir gutai gairide agus gutai fada, mar shampla ‘ag canadh’ v ‘ag caineadh’.

| gcas na n-iarrthoiri is laige, bionn na fadhbanna foghraiochta chomh tromchuiseach sin is
gur deacair ciall a gcuid cainte a dhéanamh amach.

Liofacht agus cumarsaid
Bionn easpa liofachta le brath ar chuid cainte na n-iarrthdiri is laige agus bionn sé de nds acu
dul i dtuilleamai an Bhéarla: just, | suppose, like, | don’t know, kind of.



Ni éirionn le roinnt iarrthdiri forbairt mar is ceart a dhéanamh ar abhar an chur i lathair. Ba
cheart, mar shampla, struchtur ceart a bheith ar an chur i [athair: intreoir, forbairt ar phointi
airithe agus achoimre. Ba cheart go mbeadh na hiarrthéiri in ann an teanga a laimhseail go
muinineach agus nathanna cainte/frasai atd bainteach le habhar a fhi isteach ina gcuid
cainte ar bhealach nadurtha.

Le go n-éireoidh leo ag an leibhéal seo, caithfidh iarrthéiri a bheith in ann tuairimi faoi
abhair theibi chasta a chur in iul go soiléir. Is deacair d’iarrthdiri nach bhfuil an cumas
teanga cui acu sin a dhéanamh, mar is léir 6n sampla seo thios.

Da n-ardofai an aois vétala go ceann triocha bliana, b’fhéidir bheadh suim i bhfad
nios laidre ag an aos 6g sa pholaitiocht.

T4 cupla ceartu le déanamh ar an abairt thuas. Nil an abairt cruinn é thaobh na gramadai de.
‘Triocha bliain’ ba cheart a bheith ann seachas ‘triocha bliana’. Ba cheart an cénasc ‘go’ a fhi
isteach i ndiaidh ‘b’fhéidir’: ‘b’fhéidir go mbeadh’. An fhadhb is tromchuisi ar fad, afach, na
go bhfuil ‘go ceann’ a Usaid sa chiall mhicheart. Is frasa ama é ‘go ceann’ ata cosuil le ‘ar
feadh’ ach go n-usaidtear é chun tagairt don am ata le teacht. Is é an focal simpli ‘g0’ ba
cheart a bheith san abairt: ‘an aois votala a ardu go triocha bliain.’

Is pointe an-chaolchuiseach a bhi ar intinn an iarrthdra, i.e. b’fhéidir go mbeadh suim ag an
aos 6g sa pholaitiocht agus i dtoghchain dd mbainfi a gcead vétala diobh. Idir mhichruinneas
gramadai agus mhi-Usaid focal/frasai, theip ar an iarrthdir an teachtaireacht a chur in iul sa
ddigh is go dtuigfi gan dua i.

Le firinne, ni féidir michruinneas gramadai agus easpa liofachta a scaradh 6 chéile. Is minic
go mbionn deacrachtai cumarsaide ann mar gheall ar mheascan den mhichruinneas
gramadai agus mithuiscint faoi Usaid focal/frasai:

e Td ar na hudardis an caighdedn chéanna a bheith ar siul acu ar gach éinne. (Ta ar na
hudarais na caighdedin chéanna a leagan sios do gach éinne.)

e Spreagann si meath na Gaeilge nios measa. (Cuireann sé dlus le meath na Gaeilge)

e Td an Garda ar ti gabhdil ar an thiomdnai (...ar ti an tiomdanai a ghabhail)

e Td cuid de na scoileanna istigh sa tumoideachas. (Ta cuid de na scoileanna ag cur an
tumoideachais i bhfeidhm.)

Is leor casadh beag amhain a chur i gcor cainte leis an chiall a athrd. Féach, mar shampla ‘Bhi
si thar mholadh beirte’. Dar nddigh, is ar mhodh didltach — ‘Nil si thar mholadh beirte’ —a
usaidtear an frasa Gaeilge.

Moltai ginearalta

Moltar go laidir do mhuinteoiri agus d’iarrthéir dianstaidéar a dhéanamh ar an da scrudu
shamplacha agus ar na treoracha a théann leo. Ta siad le fail anseo ar an suiomh.



http://www.teg.ie/l%C3%A9ibheil-scr%C3%BAduithe/ardleibh%C3%A9al-1-c1.256.html

B’fhiu d’iarrthdiri a bhfuil sé i gceist acu tabhairt faoi Scrudu Ardleibhéal 1 (C1) an t-eolas
agus an chomhairle ata le fail i dTuairisc an Phriomhscrudaitheora do Mhednleibhéal 2 (B2) a
léamh chomh maith. T4 teacht ar an tuairisc sin anseo.


http://www.teg.ie/_fileupload/reports/B2_tuairisc_GA.pdf

	Lárionad na Gaeilge: Taighde, Teagasc agus Tástáil
	Ollscoil Mhá Nuad
	Scrúdú Ardleibhéal 1 (C1)

